
	        ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՆՈՅԵՄԲԵՐԻ 10-Ի  N 1593-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


	1.
	Անհրաժեշտությունը. 



	
	Սույն փաստաթղթի ընդունման նպատակն է փոփոխություններ կատարել ՀՀ կառավարության 2011թ. նոյեմբերի 10-ի թիվ 1593-Ն որոշմամբ հաստատված «ՀՀ միգրացիայի պետական կարգավորման քաղաքականության 2012-2016թթ. գործողությունների ծրագրում» (ԳԾ)` մասնավորապես 4.2 միջոցառման, 4.3.2, 4.3.3 գործողությունների, ինչպես նաև 14-րդ հիմնախնդրի հետ կապված:
ԳԾ 4.2 միջոցառումն առնչվում է միգրացիայի տվյալների կառավարման միասնական էլեկտրոնային համակարգի ձևավորմանը: Առաջարկվում է փոփոխություններ կատարել 4.2.1-4.2.6 գործողություններում: 4.2.1 գործողությամբ նախատեսված է միգրացիայի ոլորտի տեղեկատվական համակարգերի տվյալների հավաքագրման, վերլուծության և փոխանակման մեթոդաբանության և համակարգչային ծրագրային ապահովման մշակում, 4.2.2 գործողությամբ` միգրացիայի վերաբերյալ տվյալների միջգերատեսչական շտեմարանները վարելու, դրանցից օգտվելու, տվյալների փոխանակման ու հսկողության կարգերի մշակում, 4.2.3 գործողությամբ` նշված շտեմարանի կառավարման գործընթացի համակարգման և առանձին տվյալներից օգտվելու պատասխանատու պետական մարմինների լիազորությունների սահմանում, 4.2.4 գործողությամբ` համակարգում ներառված պետական կառավարման մարմիների ծառայողների վերապատրաստման կարիքների գնահատում, 4.2.5 գործողությամբ` վերապատրաստումների իրականացում, 4.2.6 գործողությամբ` համակարգի ներդրման համար պահանջվող ծախսերի ներառում ՄԺԾԾ եռամյա ծրագրում:  Փաստորեն, ԳԾ 4.2 միջոցառման հետ կապված սկզբնական շրջանում մեր մոտեցումը ուղղված էր միգրացիոն հոսքերի հաշվառման այսպես կոչված` կենտրոնացված համակարգի ձևավորմանը: Կենտրոնացված համակարգը ենթադրում է` նույն մարմնի կողմից միգրացիոն տվյալների հիման վրա միգրացիոն վիճակագրական ցուցիչների հրապարակում: 
Միգրացիոն հարցերով միջազգային փորձագետի ուսումնասիրության և տեղական փորձագետների հետ առանձին քննարկումների արդյունքում, սակայն, մենք եկանք այն հետևության, որ վերոհիշյալ մոտեցումը իրատեսական չէ, այլ ավելի արդարացված է ապակենտրոնացված ճանապարհով միգրացիոն վիճակագրության համակարգի ներդրումը:  Այս համակարգը ենթադրում է միգրացիոն վիճակագրական ցուցիչների համակարգի ներդրում յուրաքանչյուր մարմնում, որտեղ առկա են վիճակագրական ցուցիչներ, ապա դրանց փոխանցում ՀՀ ազգային վիճակագրական ծառայություն` ՀՀ սոցիալ-տնտեսական վիճակը բնութագրող ամսական, եռամսյակային, կիսամյակային և տարեկան տեղեկատվական զեկույցներում ներառելու և հրապարակելու նպատակով: Ներկայումս անցում է կատարվում այդ համակարգի ձևավորմանը: Նման մոտեցումը համահունչ է նաև միջազգային պրակտիկային: 
Նախատեսվում է այս տարի ներդրնել միջազգային պաշտպանության կարիք ունեցող անձանց հետ կապված ԵՄ նմանատիպ ցուցանիշների համակարգ ՀՀ ՏԿՆ միգրացիոն պետական ծառայությունում, իսկ ընդունող երկրում բնակվող օտարերկրացիների և քաղաքացիություն ձեռքբերածների մասով` հաջորդ տարիներին ՀՀ ոստիկանությունում: 
4.3.2 գործողությունը մշակելիս ենթադրվում էր, որ ոլորտի իրավիճակը բնութագրող տվյալները զետեղված կլինեն ազգային զեկույցներում, ընտրանքային հետազոտություններում և տարեգրքերում: Այդ կապակցությամբ միջազգային փորձը ցույց տվեց, որ տարբեր երկրներում ընդունված է միգրացիոն վիճակագրական ցուցանիշների վերաբերյալ տարեգրքերի հրապարակումը, որոնք միաժամանակ տարիների կտրվածքով ցույց են տալիս որոշակի դինամիկա: Ընտրանքային հետազոտություններ անցկացնողներն իրենք են հրատարակում իրենց հետազոտությունների արդյունքները` ելնելով բուն հետազոտության նպատակից: Դրանով պայմանավորված նշված փաստաթղթերի հրապարակման կարգերի սահմանման անհրաժեշտություն չկա:  
4.3.3 կետի հետ կապված` քանի որ 4.3.2 գործողությամբ նշված փաստաթղթերի հրապարակման անհրաժեշտությունը դուրս է գալիս, ՄԺԾԾ եռամյա ծրագրում դրանց հրապարակման ծախսերի ներառման կարիք նույնպես չկա:
ԳԾ 14-րդ հիմնախնդիրը, որը կազմված  է 14.1 և 14.2 միջոցառումներից, վերաբերում է ՀՀ միգրացիոն իրավիճակի վերլուծմանն ու գնահատմանը, վարվող միգրացիոն քաղաքականության ընթացքի մոնիթորինգի և արդյունավետության գնահատման հիման վրա վերջինիս օպերատիվ վերանայմանն ու ճշգրտման համակարգի ներդրմանը: 

Առաջարկվում է խմբագրել 14-րդ հիմնախնդիրը` հանելով բոլոր կետերը` բացի 14.1.1, 14.1.6 և 14.2.1 կետերից /թողնելով դրանք որպես կատարված կամ ելակետային գործողություններ/,  իսկ վերնագրից` <ՀՀ միգրացիոն իրավիճակի վերլուծման ու գնահատման> բառերը: 

14.1 միջոցառման գործողությունների տրամաբանության հիմքում դրված էր նախ` միգրացիոն իրավիճակի վերլուծման և գնահատման միջազգային փորձի ուսումնասիրում (14.1.1), ապա` համապատասխան ցուցանիշների համակարգի ու մեթոդաբանության մշակում (14.1.2), վերլուծության և գնահատման ընթացակարգերի և ուղեցույցների մշակում (14.1.3), միգրացիոն քաղաքականության մոնիթորինգի հաշվետվության հրատարակում (14.1.4), տարվող քաղաքականության մոնիթորինգ իրականացնող պետական կառավարման և քաղաքացիական հասարակության կառույցների ներկայացուցիչների համար վերապատրաստման դասընթացների իրականացում (14.1.5): Այս կապակցությամբ միջազգային փորձի ուսումնասիրությունը ցույց տվեց, որ ըստ էության 4.1.2 կետում նշված ցուցանիշներն են հանդիսանում Եվրահանձնաժողովի կողմից ընդունելի մոնիթորինգի ցուցիչներ, և դրանից բացի միջազգային պրակտիկայում այլ համակարգ չկա: Հաշվի առնելով այդ հանգամանքը`  անհրաժեշտություն առաջացավ 14.1 միջոցառումը ինտեգրել 4.2 միջոցառմանը, որովհետև խոսքը միևնույն ցուցանիշների համակարգի մասին է: Այսինքն` 4.2 միջոցառումն ինքնին լուծում է տալիս ցուցանիշների համակարգի ներդրման հետ կապված հարցին: 

Նման պայմաններում վերանում է 14.1.1, 14.1.2 և 14.1.3 գործողությունների իրականացման անհրաժեշտությունը:
14.1.4 գործողության մեջ նշված մոնիթորինգի հաշվետվության հրապարակման անհրաժեշտություն չկա, քանի որ միջազգային փորձը ցույց է տվել, որ որպես մոնիթորինգի ձև ընդունված է միգրացիոն ոլորտում վիճակագրական ցուցանիշների հիման վրա մշակված տարեգրքի հրատարակումը, իսկ այդ գործողությունը արդեն ներառված է 4.3.2 կետում 

14.1.5 գործողությունը մեխանիկորեն հանվում է, քանի որ այդ գործողության ելակետ հանդիսացող 14.1.4 գործողության իրականացման անհրաժեշտությունը հանվում է

14.1.6 գործողությունը մնում է, քանի որ արդեն իսկ իրականացվել է պետական կառավարման այլ մարմիններում միգրացիոն քաղաքականության իրականացման կարողությունների կարիքների գնահատման ուսումնասիրություններ 
14.1.7  գործողությունը հանվում է, քանի որ իրականացվում է Համաշխարհային բանկի և Ամերիա ՓԲԸ կողմից` <<Պետական կառավարման մարմիններում քաղաքականության մշակում և իրականացում (ներառյալ ֆունկցիոնալ վերլուծություններ)>> ծրագրի շրջանակներում: 

14.2 միջոցառման հիմքում դրված են միգրացիայի պետական կառավարման համակարգում սոցիալ-տնտեսական զարգացման ծրագրերի և իրավա-օրենսդրական ակտերի հնարավոր միգրացիոն հետևանքների փորձագիտական գնահատման կարողությունների ձևավորմանն ուղղված գործողություններ: Նախատեսված է նախ` օրենսդրական ակտերի միգրացիոն հետևանքների ազդեցության գնահատման միջազգային փորձի ուսումնասիրություն (14.2.1), ապա` այդպիսի գնահատման մեթոդիկայի մշակում (14.2.2), ընթացակարգի սահմանում (14.2.3), գնահատման համակարգի միջոցառումների մշակում (14.2.4), գնահատումն իրականացնող կառույցների ներկայացուցիչների համար վերապատրաստման դասընթացների իրականացում (14.2.5), գնահատման կարողությունների կարիքների ուսումնասիրություն (14.2.6), գնահատման բիզնես գործընթացների նկարագրություն:
Առաջարկվում է հանել 14.2 միջոցառման բոլոր գործողությունները` բացի 14.2.1-ից:  Այս առաջարկը պայմանավորված է այն հանգամանքով, որ միջոցառման գործողությունների կատարման համար որպես ելակետ պետք է հանդիսանար 14.2.1 կետով նախատեսված` <Օրենսդրական ակտերի միգրացիոն հետևանքների ազդեցության գնահատման միջազգային փորձի ուսումնասիրություն> գործողությունը: Մինչդեռ ԱՄԿ փորձագետի ուսումնասիրությունը հանգեցրեց այն հետևությանը, որ ազդեցության գնահատման պրակտիկա հիմնականում կիրառվում է ընդունող երկրներում: Բացի այդ, միգրացիոն հետևանքների ազդեցության գնահատումը ենթադրում է յուրաքանչյուր խնդրի առնչությամբ սոցիոլոգիական հետազոտության անցկացում, որը ժամնակատար և ծախսատար գործընթաց է: 

	2.
	Ընթացիկ իրավիճակը և խնդիրները. 



	
	ԳԾ իրականացման ընթացքում ի հայտ եկան գործողությունների իրականացման հետ կապված այնպիսի հանգամանքներ, որոնք հնարավոր չէր պատկերացնել ԳԾ մշակման ընթացքում, քանի որ.

ԳԾ-ն ծավալուն /147 գործողություններ/ և կատարման համար երկարաժամկետ /2012-2016թթ./ փաստաթուղթ է: Կային նոր ուղղություններ, և հնարավոր չէր մշակման պահին կանխատեսել, թե դրանց իրականացումը ինչ զարգացումներ կունենա:

· առանձին գործողություններից բխող հաջորդական քայլերի անհրաժեշտությունը ճշտվեց տարվա ընթացքում` միջազգային փորձագետի ուսումնասիրության և  ձևավորված աշխատանքային խմբի քննարկումների արդյունքում:

Բացի այդ, ԳԾ վերլուծությունը ցույց տվեց, որ առանձին գործողություններ կարելի է ինտեգրել և կիրառման տեսանկյունից դարձնել ավելի պարզ և հասկանալի:


	3.
	Տվյալ բնագավառում իրականացվող քաղաքականությունը. 



	
	Առաջարկվող նախագծով սկզբունքային փոփոխություն է կատարվում միայն ԳԾ 4.2 միջոցառման հետ կապված:

Առաջարկվում է որպես ուղենիշ ունենալով ’’Միգրացիայի և միջազգային պաշտպանության վիճակագրության մասին’’ Եվրոպական խորհրդարանի և Խորհրդի 862/2007 կանոնակարգը` փորձել նմանատիպ ցուցանիշների համակարգ ներդնել նաև Հայաստանում: Կանոնակարգը տարածվում է հետևյալ անձանց վրա.

· միջազգային պաշտպանության կարիք ունեցող անձինք 

·  ընդունող երկրում բնակվող օտարերկրացիներ                                   

· ընդունող երկրի քաղաքացիություն ձեռքբերածներ:

Հիմնվելով ԵՄ-ում ընդունված ցուցանիշների համակարգի վրա` կձևավորվի միգրացիոն բնագավառի ցուցանիշների գերատեսչական համակարգեր, և միգրացիոն ոլորտում վիճակագրական ցուցանիշները կփոխանցվեն ՀՀ ազգային վիճակագրական ծառայություն` ՀՀ սոցիալ-տնտեսական վիճակը բնութագրող ամսական, եռամսյակային, կիսամյակային և տարեկան տեղեկատվական զեկույցներում ներառելու և հրապարակելու նպատակով:

	4.
	Կարգավորման նպատակը և բնույթը. 



	
	Առաջարկվում է ԳԾ 4.2 միջոցառումն ամբողջությամբ վերանայել և ներկայացնել նոր խմբագրությամբ, ինչպես նաև 4.3.2 գործողությունից հանել <ազգային զեկույցներ, ընտրանքային հետազոտություններ> (թողնելով միայն <տարերգիրք> բառը), ինչպես նաև <դրանց հրապարակման կարգերի սահմանում> արտահայտությունը և 4.3.3 գործողությունը` վերջինս միավորելով 4.3.2-ին: Միաժամանակ առաջարկվում է 4.3.2 գործողության մեջ <տարեգրքերի պատրաստման> ժամկետ սահմանել 2015-2016թթ.:

4.3.2 անհրաժեշտ է հանել <ազգային զեկույցներ, ընտրանքային հետազոտություններ> բառերը և թողնել միայն <տարերգիրք> բառը:  Միաժամանակ, 4.3.3 կետը միավորվում է 4.3.2-ին:

Առաջարկվում է խմբագրել 14-րդ հիմնախնդրի վերնագիրը, ինչպես նաև հանել բոլոր կետերը` բացի 14.1.1, 14.1.6 և 14.2.1 կետերից:


	5.
	Նախագծի մշակման գործընթացում ներգրավված ինստիտուտները և անձինք. 



	
	Նախագիծը քննարկվել է ԳԾ իրականացման մոնիթորինգի միջգերատեսչական հանձնաժողովի` 2013թ. փետրվարի 27-ի ընդլայնված նիստում: 



	6.
	Ակնկալվող արդյունքը. 



	
	Նախագծի ընդունմամբ հիմնականում ակնկալվում է ձևավորել միգրացիոն վիճակագրական ցուցանիշների համակարգ, որը կյանքի կկոչվի երկու փուլով. նախ` գերատեսչության ներսում կձևավորվի միգրացիոն վիճակագրական ցուցանիշների համակարգ, ապա` դրանք կներառվեն և կհրապարակվեն համապատասխան զեկույցներում:  

ՀՀ ՏԿՆ միգրացիոն պետական ծառայությունում վերոհիշյալ համակարգի ներդրման ժամանակ կպարզվի, թե ԵՄ կանոնակարգում նշված սահմանումները ինչքանով են կիրառելի, որքանով է հնարավոր այդ ցուցանիշները ստանալ միջազգային պաշտպանության կարիք ունեցող անձանց վերաբերյալ Միգրացիոն պետական ծառայությունումում գործող բազայից, անհամապատասխանության դեպքում արդյոք կարիք կա ապաստան հայցողների հարցաթերթիկներում նոր տվյալներ ներառելու կամ առկա բազայում ծրագրային փոփոխություններ կատարելու և այլն:

Մնացած փոփոխությունները խմբագրական բնույթի են:


